
დასასრული მე–2 გვ.

ასპინძის
სიახლენი

„yuri daugdeT, aspinZis adgilis deda CurCulobs...”  ლადო ასათიანი

„აღხდა მაღალსა, წარმოტყუნა ტყე 
და მისცა იგი ნიჭად  კაცთა, ხოლო „აღ-
სლვაი იგი” რაიმე არს, არა თუ    ესე, 
რამეთუ შთადდა იგი პირველად ქუესკ-
ნელთა ქვეყანისათა? რომელი გარდა-
მოჰხდა, იგივე არს რომელი ამაღლდა 
ზედა ყოველთა ცათა, რაითა აღავსნეს  
ყოველნი” (ეფეს.4,8-10).

უკეთუ ქრისტე არა აღდგომილ 
არს, ამაო არს სარწმუნოებაი ეგე თქვე-
ნი” (1 კორ.15.17).

ქრისტე აღდგა მკვდრეთით!
ქრისტე აღდგა მკვდრეთით!
ქრისტე აღდგა მკვდრეთით!
ესე არს დღე, რომელ ქმნა უფალ-

მან, ვიხარებდეთ და ვიშვებდეთ ამას 
შინა.”

ყოვლადსამღდელონო, მღვდელთმ-
თავარნო, მოძღვარნო, დიაკონნო, ბერ-
მონაზონნო, ძმანო და დანო, მკვიდრნო 
საქართველოსნო, მართლმადიდებელ-
ნო, ზეციური სიხარულით აღვსილი გუ-
ლით გილოცავთ აღდგმის ბრწყინვალე 
დღესასწაულს!

დღეს გამოიხსნება სამყარო – ხი-
ლული და უხილავი ქვეყანა, ქრისტე 
აღდგა მკვდრეთით, აღსდეგით მასთნ 
ერთად, ქრისტე ამაღლდა თავისი დიდე-
ბით – ამაღლდით თქვენც, ქრისტე აღდ-
გა საფლავიდან, თქვენ კი ცოდვათაგან 
იხსენით თავი. განიხვნება კარნი ჯოჯო-
ხეთისანი, შეიმუსვრება სიკვდილი, გან-
დგება ძველი ადამი, იშვება ახალი. 

ქრისტე აღდგა!
ეს საოცარი სიტყვები ანგელოზის 

მიერ მენელსაცხებლე დედებს ეხარათ, 
დედებმა მოციქულებს  აუწყეს, მო-
ციქულებმა თავის სამწყსოს და ახლა 
მილიონობით ადამიანი აუწყებს ერთ-
მანეთს. სამყაროს აქვს მხოლოდ ერთი 
საწყისი – ყოვლად ძლიერი, ყოვლად კე-
თილი, ყოვლად ბრძენი, ყოვლის შემოქ-
მედი ღმერთი – ყოვლად წმინდა სამება, 
რომელიც ყველგან არის და ყოველივეს 
აღავსებს მადლითა თვისითა. იგი თავი-
სი მარადიული ნეტარებისკენ იზიდავს 
მთელ სამყაროს, რომელიც ადიდებს 
მას.

ფსალმუნში ვკითხულობთ: „აქებ-
დით უფალსა ცათაგან, აქებდით მას 
მაღალთა შინა; აქებდით მას ყოველნი 
ანგელოზნი მისნი, აქებდით მას ყო-
ველნი ძალნი მისნი, აქებდით მას მზე 
და მთოვარე, აქებდით მას ყოველნი 
ვარსკვლავნი და ნათელნი, აქებდით 
მას ცანი ცათანი და წყალნი ზესკნელს 
ცათანი, აქებდით სახელსა უფლისასა, 
რამეთუ მან თქვა, და იქმნნეს, თავად-
მან ბრძანა, და დაებადნეს. და დაადგინა 
იგინი უკუნისამდე და უკუნითი უკუნი-
სამდე, ბრძანება დასდვა  რომელი არა 
წარხდეს, აქებდით უფალსა ქვეყანით 
ვეშაპნი და ყოველნი უფსკრულნი. ცეც-
ხლი, სეტყვა, თოვლი, მყინვარი, სული 

ნიავქარისა, რომელნი ჰყოფენ სიტყვა-
სა მისსა, მათნი და ყოველნი ბორცვნი, 
ხენი ნაყოფიერნი და ყოველნი ნაძუნი, 
მხეცნი და ყოველნი პირუტყვნი ქვეწარ-
მავალნი, და მფრინველნი ფრთოვანი” 
(ფს.148 1-4,7-11).

ამ ღვთაებრივი ჰარმონიის ურჩო-
ბისა და ამპარტავნების გამო, თავისი 
ნებით განეშორა პირველქმნილი ადა-
მიანი. თუმცა შემოქმედს მასზე ზრუნვა 
არ მიუტოვებია. ეს მდგომარეობა ბასი-
ლი დიდმა ასე გამოხატა: შენ მარადის 
მწყალობ და მე განგარისხებ, შენ სი-
ნანულად მომიწოდებ და მე ურჩ გექმ-
ნები, შენ მხადი და მე გელტვი, ესრეთ 
ყოვლითურთ წინააღმდგომ შენდა არს 
ცხოვრება ჩემი”.

და, მაინც, ჩემი საუბარი მინდა 

დავიწყო იმით, რომ აღდგომის დღე-
სასწაულის მოსამზადებელი პერიოდი 
სრულად მოიცავს დიდ მარხვას, რომ-
ლის დადგომისას მორწმუნენი ხშირად 
ვუსურვებთ ერთმანეთს: „აღდგომის 
დღესასწაულის განცდა მთლიანად და-
მოკიდებულია იმაზე, თუ როგორი სუ-
ლიერი განწყობით, მარხვით, ლოცვითა 
და სინანულით გაატარებს ქრისტიანი 
დიდ მარხვას.

ჭეშმარიტი მარხვა მონანული სუ-

ლის ზეიმია. მორწმუნეებს მარხვის გან-
მავლობაში ხშირი აღსარების საშუალე-
ბა აქვთ – აღსარება სულს ასუფთავებს.

ხშირად ავადმყოფობა ცოდვებისა-
გან მომდინარეობს და როგორც კი ადა-
მიანი იწყებს სწორ სულიერ ცხოვრებას 
– მოძღვრის წინაშე ამბობს გულწრფელ 
აღსარებას – ეზიარება და ცოდვათაგან 
თავისუფლდება, – ძალიან მძიმე სნე-
ულებისაგანაც კი იკურნება. ამასთან, 
ამ წმინდა საიდუმლოს ხშირად მიღე-
ბით ფიზიკურ გამოჯანმრთელებასთან 
ერთად, მისი აზროვნება და შინაგანი 
სამყაროც  იწმინდება და განახლებას 
განიცდის. ამიტომაც ეწოდება აღსარე-
ბას,  ზიარებას საკურნებელი სულისა 
და ხორცისა. საერთოდ, აღსარებისა 
და ზიარების გარეშე ადამიანის სული-

ერი გადარჩენა შეუძლებელია. ამიტომ 
აუცილებელია ეს უდიდესი სიწმინდე 
ცხოვრების წესად ვაქციოთ. ცოდვა 
დაუსჯელი არ რჩება, ღვთის წინაშე და 
ყველა მხოლოდ თავის დანაშაულზე 
აგებს პასუხს.       

ადამიანი მთელი სულით და გუ-
ლით უნდა მოემზადოს აღდგომის მად-
ლიან დღეს უფლის წმინდა ხორცისა 
და სისხლის მისაღებად. წმინდა იოანე 
ოქროპირი ამბობს: ვინც  მოვიდა, მაგ-

რამ არ არის მომზადებული, ისიც ეზი-
აროს – ამ დღეს გულნაკლული ნურავინ 
დარჩებაო, მაგრამ ეს სიტყვები იმის 
საფუძველს არ იძლევა, რომ ადამიანმა 
არ ილოცოს, არ იმარხულოს, არ იაროს 
წირვა-ლოცვაზე და მერე აღდგომაზე 
მოვიდეს და ეზიაროს. მადლი სწორედ 
იმ ადამიანის ზიარებას ექნება, ვინც 
მთელი მარხვის განმავლობაში ემზადე-
ბოდა  ამ დღისთვის.

დიდ მარხვაში შვიდგზის ზეთის 
ცხების საიდუმლო სხვადასხვა ტაძრებ-
ში სხვადასხვა დროს ტარდება, რათა 
ყველა მორწმუნემ შეძლოს მასში მონა-
წილეობა. ზეთის კურთხევის საიდუმ-
ლო ერთ-ერთია იმ შვიდი საიდუმლო-
თაგან, რომელიც უფალმა ჩვენმა იესო 
ქრისტემ დაგვიდგინა. ზეთისცხებით, 

ღვთის სულის უხილავი მადლით მოგვე-
ტევება ცოდვები და სულიერი თუ ხორ-
ციელი ტკივილისაგან განვიკურნებით. 
აქვე აღვნიშნავ, რომ სნეულზე ზეთისც-
ხების საიდუმლო წელიწადის ნებისმიერ 
დროს შეიძლება შესრულდეს, თუკი 
ამას ავადმყოფის მდგომარეობა მოით-
ხოვს.

დიდებულ და თაყვანსაცემ აღდგო-
მას, ებრაელების ენაზე, „პასექი” ეწოდე-
ბა, რაც ისტორიულად, ებრაელი ერის 

ეგვიპტიდან გამოსვლასა და ქანაანში 
გადასახლებას, ხოლო სულიერად, მიწი-
დან ზეციურისაკენ, აღთქმული მიწის-
კენ გადასვლას უკავშირდება. აღდგო-
მის თარიღის გამოთვლა უკავშირდება 
პასექის დღესასწაულს; როგორც სახა-
რება გადმოგვცემს, მაცხოვარის ჯვარ-
ცმა პასექის დღესასწაულსზე მოხდა. ეს 
დღე მოსეს მიერ ებრაელების ეგვიპტის 
ტყვეობიდან გამოხსნას უკავშირდება. 
იგი ღვთის ერის ხელახალ დაბადებას 
განასახიერებს. ებრაელთა კალენდრის 
მიხედვით, დღესასწაული აღინიშნებო-
და ნისანის თვეში, რაც დაახლოებით 
მარტის მეორე ნახევრიდან აპრილის 
პირველ ნახევრამდე გრძელდებოდა. 
ამ თვის მე-14 დღეს, საღამოს, უნდა 
დაეკლათ საპასექო კრავი. ამ დღესას-
წაულით ტყვეობიდან გათავისუფლე-
ბას იხსენებდნენ. მაცხოვრის ჯვარცმა 
სწორედ ამ დღეს მოხდა, რასაც მესამე 
დღეს აღდგომა მოჰყვა. პარასკევიდან 
მესამე დღე კვირაა. ამის შემდეგ ყოვე-
ლი კვირა აღდგომას ახსენებს ადამიანს. 
თავდაპირველად აღდგომის დღესას-
წაული ებრაელთა პასექის დღეს ემთხ-
ვეოდა, მაგრამ შემდგომ წმინდა ეკლე-
სიის დადგენილებით მოხდა მისი ერთი 
კვირით გადაწევა. ასე, რომ აღდგომის 
დღესასწაულს პასექიდან 1 კვირის თავ-
ზე ვდღესასწაულობთ. თავის მხრივ, პა-
სექი ბუნიაობის დღეს ემთხვევა, ამიტო-
მაც არის აღდგომის დღესასწაული მოძ-
რავი. პასექის დღესასწაულზე ხმიადებს 
აცხობდნენ (უსაფუარო პურებს), ხოლო 
უკვე მოგვიანებით, გაფუებული კვერის 
გამოყენების ტრადიცია შემოვიდა. ის 
ეფუძნება მაცხოვრის მიერ მოყოლილ 
იგავს საფუარიანი  ცომის შესახებ; 
სასუფეველი ჰგავს საფუარიან ცომს, 
რომლის მცირე ნაწილი ცომს აფუებს; 
საფუარი მადლის სიმბოლოა – მადლით 
ხდება ქვეყანაზე ჭეშმარიტი სარწმუნო-
ების გავრცელება, მადლით ხდება ადა-
მიანის  მოპოვება სასუფევლისათვის და 
ცხონება. ამიტომ აღდგომის დღესას-
წაულზე ვამზადებთ საფუარიან ცომს, 
რომელიც ტკბილი უნდა იყოს – „ტკბილ 
ხარ  შენ, უფალო და სიტკბოებითა შე-
ნითა მასწავლე მე სიმართლენი შენი”. 
ამავე  დროს პასკა პურია. უფალი ამ-
ბობს: „მე ვარ პური ზეცით გადმოსუ-
ლი”. ვიცით, რომ საზიარებელი  ღვინო 
და პური ღვთის მადლით იკურთხება 
და გარდაისახება უფლის სისხლად და 
ხორცად. აღდგომის სიხარულთან ერ-
თად პასკა ასევე ზეციური საზრდოს 
სიმბოლოა ჩვენი სულებისათვის.

დიდმარხვის ბოლო კვირა გან-
საკუთრებით მნიშვნელოვანია ქრის-
ტიანებისათვის. მთელი დიდ მარხვა 
სწორედ მისთვის მზადებაა. მთელი 

ქრისტესი

მუნიციპალიტეტის საკრებულოში
მიმდინარე წლის 13 მარტს, ასპინძის საკ-

რებულოს თავმჯდომრის მამუკა მელიქიძის 
ხელმძღვანელობით, მუნიციპალიტეტში საკრე-
ბულოს მორიგი სხდომა გაიმართა.

საკრებულოს სხდომის ფარგლებში დეპუ-
ტატებმა, დღის წესრიგით გათვალისწინებული 
შემდეგი საკითხები განიხილეს:

1. ასპინძის მუნიციპალიტეტის 2018 წლის 
ბიუჯეტის წლიური შესრულების ანგარიშის შე-
ფასების შესახებ;

2. 2019 წელს ასპინძის მუნიციპალიტეტში 

საქართველოს სახელმწიფო ბიუჯეტით გათ-
ვალისწინებული საქართველოს რეგიონებში 
დასაფინანსებელი პროექტების ფონდიდან 
განსახორციელებელი პროექტების მოწონების 
თაობაზე;

3. ასპინძის მუნიციპალიტეტის საკუთრება-
ში არსებული სასოფლო - სამეურნეო დანიშნუ-
ლების მიწის ნაკვეთის გადაცემაზე თანხმობის 
მიცემის შესახებ;

დეპუტატებმა წარმოდგენილი საკითხები 
ხმათა უმრავლესობით დაამტკიცეს, რაც შეეხე-

ბა ბოლო საკითხს, – ასპინძის მუნიციპალიტე-
ტის სოფელ ნაქალაქევში მცხოვრები გიორგი 
მელიქიძის, კლიმენტი ოთანაძის და ნუგზარ 
ბერიძის განცხადებების განხილვა – სოფელ ნა-
ქალაქევში მდებარე ყოფილი მეცხოველეობის 
ფერმის კომპლექსის შენობა-ნაგებობათა შემ-
ძენად აღიარების თაობაზე, – კენჭისყრის შე-
დეგებით განმცხადებლებს უარი ეთქვათ, რის 
შემდეგაც საკრებულოს თავმჯდომარემ სხდო-
მა დახურულად გამოაცხადა.

მაკა ბერიძე

 აღდგომა    

28 მარტს ასპინძის კულტურის ცენ-
ტრში, საქართველოს საგარეო საქმეთა 
სამინისტროსა და სსიპ ნატოსა და ევ-
როკავშირის თაობაზე, საინფორმაციო 
ცენტრის ორგანიზებით (უვიზო მიმოსვ-
ლაზე), საინფორმაციო კამპანიის მესამე 
ფაზის ფარგლებში, მოსახლეობასთან 
საინფორმაციო შეხვედრა გაიმართა. 

საქართველოს საგარეო საქმეთა 
სამინისტროსა და დიპლომატიური 

კორპუსის წარმომადგენლები ადგი-
ლობრივი თვითმმართველობისა და 
სამოქალაქო სექტორის წარმომადგენ-
ლებს, პედაგოგებსა  და ადგილობრივი 
მედიის წარმომადგენლებს შეხვდნენ, 
სადაც მოხსენებებით გამოვიდნენ 
დიპლომატიური ინსტიტუტის მკვლე-
ვარი ნიკოლოზ რთველიაშვილი და 
საქართველოს საგარეო საქმეთა სა-
მინისტროს საკონსულო დეპარტამენ-

ტის ანალიზისა და დაგეგმარების სამ-
მართველოს უფროსი ბექა ზარანდია. 
მათ დამსწრე საზოგადოებას გააცნეს 
ევროკავშირის/შენგენის ზონაში  უვი-
ზო მიმოსვლის წესები და ისაუბრეს იმ 
რისკებზე, რაც დაკავშირებულია მის 
დარღვევასა და ევროკავშირის ქვეყ-
ნებში თავშესაფრის მიღების პროცე-
დურების არამართლზომიერად გამო-
ყენებაზე. 

შეხვედრა უვიზო მიმოსვლის შესახებ საინფორმაციო კამპანიის ფარგლებში

განცხადება
 ასპინძის მუნიციპალიტეტის მე-

რიამ გამოაცხადა ელექტრონული კონ-
კურსი CNT 19000023 – დაბა ასპინძაში 
კულტურისა და დასვენების პარკის 
რეაბილიტაცია და მერიის მიმდებარე 
ტერიტორიის კეთილმოწყობის სამუშა-
ოების საპროექტო-სახართაღრიცხვო 
დოკუმენტის მომსახურების შესყიდვა-
ზე.

სახელშეკრულებო ღირებულებაა 
25 000 ლარი დღგ-ს გარეშე.

პირველი გვერდიდან

21 მარტს დაუნის სინდრომის 
მსოფლიო დღესთან დაკავშირე-
ბით ღონისძიება სახელწოდებით 
,,46+1=მრავალფეროვნებას’’ გა-
იმართა.

აქციას ორგანიზება ასპინძის 
მუნიციპალიტეტის მერიის კულტუ-
რის, განათლების, ძეგლთა დაცვის, 
სპორტის, ახალგაზრდულ საქმეთა 
და ტურიზმის განვითარების სამსა-
ხურმა გაუწია.

აქციაში მონაწილეობას ღებუ-
ლობდნენ ასპინძის მუნიციპალიტე-
ტის მერიისა და საკრებულოს, ასე-
ვე ადგილობრივი თვითმმართველი 
ერთეულის მიერ დაფუძნებული ა (ა)
იპ-ების თანამშრომლები.

აქცია ასპინძის მუნიციპალი-
ტეტის ადმინისტრაციული შენობის 
ფოიეში მოეწყო. დაუნის სინდრომის 
მქონე ადამიანების მიმართ სოლი-
დარობის ნიშნად თანამშრომლებმა 
ხელებზე ფერადი წინდები გაიკეთეს 

და ფორმატის ფურცლებზე ხელის 
ანაბეჭდები დააფიქსირეს.

შეკრებილ საზოგადოებას ინ-
ფორმაცია ა(ა)იპ საზოგადოებრივი 
ჯანმრთელობის დაცვის ცენტრის 
წარმომადგენელმა მედეა ქავთარაძემ 

მიაწოდა იმის შესახებ, თუ რა არის 
დაუნის სინდრომი, რა იწვევს და რო-
გორი დამახასიათებელი თვისებები 
აქვს მას, ასევე, როგორ შეიძლება და-
უნის სინდრომის მქონე ადამიანების 
საზოგადოებაში ინტეგრაცია.

ღონისძიება გაგრძელდა ას-
პინძის მთავარ ბიბლიოთეკაში და 
საბავშვო-ბაღებში. სადაც მოეწყო 
საინფორმაციო სტენდები სახელწო-
დებით „მითები დაუნის სინდრომის 
შესახებ”.

აღნიშნული აქციის ფარგლებში 
ასპინძის მუნიციპალიტეტის მერმა 
როსტომ მაგრაქველიძემ, საკრებუ-
ლოს თავმჯდომარემ მამუკა მელი-
ქიძემ და თვითმმართველი ერთე-

ულის წარმომადგენლებმა დაუნის 
სინდრომის მქონე ბავშვები დაბა 
ასპინძის N1 სკოლამდელი აღზრდის 
დაწესებულებათა გაერთიანებაში 
მოინახულეს და მუნიციპალიტეტში 
რეგისტრირებულ დაუნის სინდრო-
მის მქონე 18 წლამდე ასაკის 2 აღ-
საზრდელს გადასცეს ერთჯერადი 
ფულადი დახმარება 200-200 ლარის 
ოდენობით. 

დაუნის სინდრომის მქონე პირთა 
საერთაშორისო დღე პირველად 2006 
წლის 21 მარტს  აღინიშნა. დღე და 
თვე შემთხვევით არ აურჩევიათ: თა-
რიღი 21-ე ქრომოსომას აღნიშნავს, 
ხოლო მარტი, როგორც წელიწადის 
მესამე თვე – ტრისომიულ მოვლენას.

ასპინძაში დაუნის დღე აღინიშნა

მიმდინარე წლის 12 მარტს 
ასპინძის საჯარო სკოლაში ინტე-
ლექტ-ჩემპიონატი – „ეტალონი 
2019” გაიმართა. ინტელექტუ-
ალურ-შემეცნებით პროექტში 
„ეტალონის” ტიტულის მოსაპოვებ-
ლად ასპინძის მუნიციპალიტეტის 
საჯარო სკოლების 72 მოსწავლე 
იღებდა მონაწილეობას. თამაში 
საინტერესოდ და დაძაბულად წა-
რიმართა. 

კონკურსი 20 კითხვისაგან 
შედგებოდა, ხოლო თითოეული შე-
კითხვა 5 ქულით ფასდებოდა. 

ინტელექტუალური დაპირისპი-
რების შედეგად გამოვლინდა 2018 
- 2019 სასწავლო წლის გამარჯვე-
ბული სოფელ ხიზაბავრის საჯარო 
სკოლის მე-8 კლასის მოსწავლე 
ირაკლი მაზმიშვილი, რომელმაც 
უმაღლესი შეფასება – 78 ქულა 
დააგროვა. 

მეორე ადგილზე 75 ქულით 
ასპინძის საჯარო სკოლის მე-10 
კლასის მოსწავლე მარიამ დევნო-
საძე გავიდა, 74 ქულით მესამეზე 
ადგილზე გავიდა სოფელ იდუმა-
ლის საჯარო სკოლის მე-8 კლასის 
მოსწავლე მარიამ დათუკიშვილი. 

ირაკლი მაზმიშვილი – „ეტა-
ლონი-მოსწავლე – 2019” ასპინ-
ძის მუნიციპალიტეტის სახელით 
ქალაქ თბილისში გრანდიოზულ 

ფინალურ შეჯიბრში მიიღებს მო-
ნაწილეობას. 

ღონისძიებას ასპინძის მუ-
ნიციპალიტეტის მერი როსტომ 
მაგრაქველიძე, მუნიციპალიტე-
ტის საკრებულოს თავმჯდომარე 
მამუკა მელიქიძე, მერიის კულ-
ტურის, განათლების, სპორტის, 
ძეგლთა დაცვის, ახალგაზრდულ 
საქმეთა და ტურიზმის განვითა-
რების სამსახურის უფროსი ოთარ 
ცინაძე, რესურსცენტრის უფროსი 
ტრისტან მურადაშვილი, სკოლის 
დირექტორები, მასწავლებლები, 
მოსწავლეები და მათი მშობლები 
ესწრებოდნენ.

ასპინძის მუნიციპალიტეტის 
მერმა როსტომ მაგრაქველიძემ  
ჩემპიონატის წამყვანს გოჩა ტყე-
შელაშვილს და გამარჯვებულ 
„ეტალონ-მოსწავლეს” ირაკლი 
მაზმიშვილს მერიის სახელით სა-
ჩუქრად გადასცა ახლახან გამო-
ემული წიგნები – „მესხეთი ქარ-
თულ პოეზიაში". 

ეტალონის მთავარი მიზანი ნი-
ჭიერი ახალგაზრდების გამოვლენა 
და მათი მოტივირებაა.  

ინტელექტ-შეჯიბრი „ეტალონი 
- 2019” ასპინძის მუნიციპალიტე-
ტის ფინანსური მხარდაჭერითა და 
ორგანიზებით გაიმართა.

„ეტალონი – 2019“-ის 
გამარჯვებული გამოვლინდა

ვნების კვირა დატვირთულია უამრავი 
საიდუმლოებებით. ორშაბათიდან ტა-
ძარში ტარდება მსახურებები, იკითხება 
თითქმის მთელი სახარება. ამით ჩვენ კი-
დევ ერთხელ ვიხსენებთ მაცხოვრის ამქ-
ვეყნიურ ცხოვრებას, ვნებას, აღდგომას 
და ამაღლებას.

დიდ ხუთშაბათს უფალმა მაგალითი 
მოგვცა ქრისტიანული სიმდაბლისა და 
სიყვარულისა – „დაბანა ფეხნი მათნი”. 
პარასკევი ყველაზე მძიმე დღეა კაცობ-
რიობის ისტორიაში. დღე, როდესაც 
ადამიანებმა, რომელთა გადასარჩენა-
დაც განკაცდა უფალი, ჯვარს აცვეს იგი. 
შაბათს მოხდა მაცხოვრის საფლავად 
დადება. სახარებიდან ვიცით, როგორ გა-
მოითხოვა იესო ქრისტეს წმინდა სხეული 
იოსებ არიმათიელმა, როგორ შეამკვეს 
ნელსაცხებელით მენელსაცხებელმა დე-
დებმა. შაბათს ტაძრებში უფლის წესის 
აგების რიტუალი ტარდება, რომელსაც 
მოებმის ბასილი დიდის წირვა.

გვირგვინი უფლის წმინდა აღდ-
გომისა არის წმ.საფლავის სამლოცვე-
ლოში (იერუსალიმში) უფლის ნებით 
წმ.ცეცხლის გადმოსვლა და უცეცხ-
ლოდ საფლავზე დადებული სანთლები-
სა და კანდელის ანთება, მართლმადი-
დებელი მორწმუნეებისათვის ზეციური 
წმინდა ცეცხლის გარდამოსვლა მათი 
რწმენის ჭეშმარიტებისა და ზოგადად, 
ღვთის კაცთმოყვარეობის ნიშანს წარ-
მოადგენს. ეს არის ერთგვარი აღსრუ-
ლება მაცხოვრის სიტყვებისა:  „აჰა, მე 
თქვენთანა ვარ დღემუდამ, ვიდრე ქვეყ-
ნის დასასრულამდე“(მათე 28-20).

აღდგომის დღესასწაულზე (წითელ 
პარასკევს) მორწმუნენი კვერცხს წით-
ლად ღებავენ, რაც შემდეგ ისტორიას 
უკავშირდება:

იესო ქრისტემ,  ზეცად ამაღლე-

ბამდე, თავისი მოწაფეები დააგზავნა 
დედამიწის ყოველ კუთხეში, რათა მათ 
ყველასათვის ეხარებინათ მისი აღდ-
გომის შესახებ და  ამით ადამიანთათვის 
ესწავლებინა ის, რომ  ვინც ღვთის მცნე-
ბებითა და სუფთა გულით იცხოვრებს, 
საუკუნო სიცოცხლესაც მოიპოვებს ნე-
ტარებაში.

საქადაგებლად გაეშურა მარიამ 
მაგდალინელიც. მან პირველმა იხილა 
აღმდგარი იესო. ისიც სხვა მოწაფეთა 
მსგავსად დადიოდა და ყველას ახარებ-

და ქრისტეს მკვდრეთით აღდგომას.
ერთხელ საქადაგებლად რომში 

ჩავიდა და პირდაპირ იმპერატორის 
სასახლეს მიაშურა. ოდესღაც მარიამი 
ძალიან ცნობილი პიროვნება გახლდათ 
და ამიტომ დაუბრკოლებლად გაატარეს 
იმპერატორ ტიბერიუსთან. მას აღარ-
აფერი არ გააჩნდა იმპერატორისათვის 
საჩუქრად, იესო ქრისტეს რწმენის მეტი. 
ამიტომ მასთან შეხვედრისას კვერცხი 
გაუწოდა იმპერატორს სიტყვებით:

ქრისტე აღდგა!    
იმპერატორმა ეჭვით შეხედა.
– როგორ შეეძლო მკვდარს აღმდ-

გარიყო?! ეს ისევე დაუჯერებელია, რო-
გორც ის, რომ ახლა ეს კვერცხი გაწით-
ლდესო, მაგრამ სიტყვები არც  დაემ-
თავრებინა, რომ კვერცხმა გაწითლება 
იწყო. ამ დღიდან მოყოლებული ადა-
მიანები წითელი კვერცხით ეგებებიან 
აღდგომის ბრწყინვალე დღესასწაულს. 
მწვანე ჯეჯილში ჩაწყობილი წითელი 
კვერცხები სიმბოლოა მარადიული სი-
ცოცხლისა.

ქრისტე აღდგა, ჭეშმარიტად აღდ-
გა!

მაინც რას ნიშნავს უდიდესი სა-
იდუმლოებით მოცული ეს სასწაული, 
ანუ რა არის მიზეზი ჩვენი ასეთი ბედ-
ნიერებისა? მოდით ერთად გავიაზროთ, 
რაში მდგომარეობს ქრისტე ღმერთის 
აღდგომის საიდუმლოება, რომელიც 
იდუმალად ჩვენზეც მოქმედებს; რო-
გორ იმარხება ქრისტე ჩვენში, ვითარცა 
სამარხში, როგორც უერთდება ჩვენს 
სულებს, როგორ აღსდგება იგი ჩვენში 
და თავისი აღდგომით ჩვენც აღგვად-
გენს მკვდრეთით.

უფალმა, ჩვენმა იესო ქრისტემ, 
ჯვარზე გაკვრით, ჯვარს აცვა მთელი 
მსოფლიოს ცოდვები, მოკვდა, ჩავი-
და ჯოჯოხეთის ჯურღმულში, შემ-
დეგ კვლავ დაუბრუნდა თავის წმინდა 
სხეულს, აღდგა მკვდრეთით და ამაღ-
ლდა ზეცად მრავალი დიდებითა და ძა-
ლით. ასევე ხდება, როცა ჩვენ ვტოვებთ 
ამაოებას  ამა ქვეყნისა. ამით, ჩვენ ქრის-
ტე ღმერთის ჯვარცმის თანაზიარნი 
ვხდებით და ვიმარხავთ თავს სინანული-
სა და მორჩილების სამარხში. ღმერთი 
თავად ჩამოდის ზეციდან, შედის ჩვენს 
გულში, როგორც სამარხში, უერთდება 
ჩვენს ცოდვებით მკვდარ სულს, აღად-
გენს მას და უბოძებს ბრწყინვალე აღდ-
გომის დიდების ხილვისა და შეგრძნების 
მადლს. ქრისტემ თავისი ბრწყინვალე 
აღდგომით დაამარცხა სიკვდილი და 
მოუტანა ადამიანებს ცხოვრება დაუს-
რულებელი. უფალი აღდგა მკვდრეთით 
და მოგვცა მაგალითი საყოველთაო აღ-
დგომისა, ჩვენი ხელახალი დაბადებისა.

 „სადა არს, სიკვდილო, საწერტელი 
შენი, სადა არს, ჯოჯოხეთო ძლევა შენი! 
აღდგა ქრისტე და დაირღუე შენ, აღდ-

გა ქრისტე და დაეცნეს ეშმაკნი. აღდ-
გა ქრისტე და იხარებენ ანგელოზნი, 
აღდგა ქრისტე და ცხოვრება მოქალა-
ქეობს, აღდგა ქრისტე და არცაღა ერთი 
მკვდართა განიღა არს საფლავსა შინა. 
აღდგა ქრისტე მკვდრეთით და იქმნა იგი 
დასაბამ შესვენებულთა, რომლისა არს 
დიდება და სიმტკიცე უკუნითი უკუნი-
სამდე! ამინ! (წმინდა იოანე ოქროპირი).

ღმერთკაცი აღდგა „დაბეჭდილი 
საფლავიდან” (წმ.ისიდორე პელუსი-
ელი), მაშინ, როცა მას „ედო ბეჭედი და 
ქვა” (წმ.იოანე ოქროპირი). 2000 წლის 
წინ მოხდა ის, რასაც ვერავინ წარმოიდ-
გენდა, ყოვლად დაუტევნელობა განკა-
ცება ინება და კაცობრივი ბუნებით სიკ-
ვდილს დაექვემდებარა, ჯოჯოხეში ჩა-
ვიდა, რათა მართალთა სულნი ეხსნა. ამ 
უდიდესს, ამ სოფლისათვის ჯერ კიდევ 
არნახულ სასწაულს არ ჰყავდა მოწმე-
ები, ისინი არც იყვნენ საჭირო. ქრისტეს 
ეკლესიის მთელი შემდგომი ისტორია 
აღდგომის ჭეშმარიტების უცილობელი 
და დაუდუმებელი მოწმეა.

აღდგომამ გვირგვინოსანყო რა 
უფალ იესოს სიცოცხლე, როგორც 
ღმერთკაცისა, გვირგვინონსაყოფს მისს 
ღვაწლსაც, როგორც მესიისა – ქვეყნის 
მხსნელისა. ქრისტე აღდგა და ამით სა-
ფუძველი ჩაუყარა ჩვენს იმედებს და 
აღმართა იგი მიწაზე უფრო მაღლა: 
„უკეთუ სული იგი აღმადგინებელისა 
იესუისი მკვდრეთით მკვიდრ არს თქვენ 
შორის, რომელმან აღადგინა ქრისტე 
მკვდრეთით, განაცხოველნეს მოკვდავ-
ნიცა ეგე ხორცნი თქუენნი დამკვიდრე-
ბულისა მის მიერ თქუენ შორის სულისა 
მისისა” (რომ.8—11).

უფალი ჩვენგან არაფერს ითხოვს, 
ოღონდ ჩვენივე გადარჩენისათვის 
გვთავაზობს, ჩავჭიდოთ ხელი მის 
მხსნელ მარჯვენას და ჩვენი სული და 
გული მისკენ მივმართოთ, რათა ღვთის 

მადლით ცოდვის ჭაობს განვეშოროთ 
და შიგ არ დავინთქათ.

ყოველი კეთილი საქმის საფუძველი 
აღდგომის იმედია, სულს კეთილი საქ-
მეებისაკენ წარმართავს. თითოეული 
ადამიანი, რომელსაც სწამს აღდგომისა 
და მომავლის საზღაურისა, ზრუნავს და 
იღწვის თავისი სულისათვის. მას ვისაც 
არ  სწამს აღდგომისა და მომავალი სამ-
სჯავროსი, მიეცემა ცოდვას და სული-
ერად დაიღუპება.

„ღმერთი სულია – წერს პავლე მო-
ციქული – და სადაც უფლის სულია, იქ 
თავისუფლებაა”. ადამიანის სიდიადე 
სწორედ იმაშია, რომ იგი თავისუფლე-
ბისთვისაა დაბადებული და მონიჭებული 
აქვს არჩევანის შესაძლებლობა კეთილსა 
და ბოროტს, სიწმინდესა და ცოდვას, 
სიკვდილსა და მარადიულობას შორის.

თავისუფლების მთავარი არსი 
იმაში მდგომარეობს, რომ ამა თუ იმ 
პიროვნებამ თავისი სურვილით გაცნო-
ბიერებულად, სიყვარულით დაუმორჩი-
ლოს თავისი ნება უფლის ნებას, ასე რომ 
თითოეულ ჩვენგანს შეუძლია გახდეს 
მორწმუნე და ჭეშმარიტი ღვთის მადი-
დებელი.

ვინც გულწრფელად ეძებს სამყა-
როსა და თავის არსებობის მიზეზსა და 
მიზანს, ვისაც მთელი არსებით სურს  
ჭეშმარიტების შეცნობა ადრე თუ გვიან 
მაინც იპოვის უფალს და გააცნობი-
ერებს, რომ მისი ცხოვრება გაბრწყინე-
ბული უნდა იყოს აღდგომის ნათლით და 
ქრისტეში მარადიული ნეტარების დამკ-
ვიდრებით. 

ქრისტე აღდგა!
ჭეშმარიტად აღდგა!

ხვილიშის წმინდა გიორგის  
სახელობის ტაძრის წინამძღვარი,  

დეკანოზი 
ზოსიმე (კაცაძე)

ასპინძის მუნიციპალიტეტის მერმა როსტომ 
მაგრაქველიძემ, საკრებულოს თავმჯდომარემ მა-

მუკა მელიქიძემ, მაჟორიტარმა დეპუტატმა დავით 
ფართლაძემ და ადგილობრივი თვითმმართველობის 
წარმომადგენლებმა ქალთა საერთაშორისო დღე მი-
ულოცეს და ყვავილები გადასცეს დაბა ასპინძაში 
მზრუნველობა მოკლებულთა ერთჯერადი სასადი-
ლოს უფასო კვების ბენეფიციარ ქალბატონებს. 

მათვე ყვავილებით მიულოცეს ეს დღე შპს „ას-
პინძის კეთილმოწყობის” თანამშრომელ მეეზოვე ქა-
ლებს, სასწრაფო დახმარებისა და „უნიმედი სამცხის 
ასპინძის სამედიცინო ცენტრი-ს” მედ-პერსონალსა 
და დაწესებულებაში მყოფ პაციენტ ქალბატონებს. 

ქალბატონებს მიულოცეს

ცოტა ხნის წინ ასპინძის მუნი-
ციპალიტეტის მერიის კულტურის, 
განათლების, სპორტის, ძეგლთა 
დაცვის, ახალგაზრდულ საქმეთა და 
ტურიზმის განვითარების სამსახუ-
რის ორგანიზებით გაიმართა აქცია 
– ,,წაუკითხე ბავშვებს წიგნი’’.

აღნიშნული აქციის ფარგლებში 
ასპინძის მუნიციპალიტეტის მერი 
როსტომ მაგრაქველიძე და მისი 
მოადგილე ლევან ბერიძე სკოლამდე-
ლი აღზრდის დაწესებულებათა გაერ-

თიანების N1 და N2 საბავშვო ბაღებს 
ესტუმრნენ. 

აქციის ფარგლებში მერიის თა-
ნამშრომლებმა საბავშვო ბაღების 
სასკოლო მზაობის ჯგუფებში 
ბავშვებს წიგნები წაუკითხეს. 

შეხვედრის ბოლოს ასპინ-
ძის მუნიციპალიტეტის მერმა 
როსტომ მაგრაქველიძემ სას-
კოლო მზაობის ჯგუფებს სა-
ჩუქრად წიგნები და გასაფერა-
დებელი რვეულები გადასცა. 

აღნიშნული აქციის მიზანია ბავშ-
ვებში წიგნის პოპულარიზაცია და დაახ-
ლოება.

სტუმრად პატარებთან

დიდი ხანია იაპონიის სახელმწიფო, 
მსოფლიოს მრავალ განვითარებად ქვე-
ყანას  და მათ შორის საქართველოსაც 
დახმარების ხელს უწვდის, როგორც 
მატერიალური ისე ინტელექტუალური 
განვითარების კუთხით, საქართველოში 
იაპონიის საელჩოსთან ერთად აქტიურად 
თანამშრომლობს ასევე იაპონიის საერ-
თაშორისო თანამშრომლობის სააგენტო 
(JICA), რომელიც მსოფლიოს ბევრ ქვე-
ყანაში ახორციელებს სხვადასხვა პროექ-
ტებს როგორც სოფლის მეურნეობაში, 
ისე სახალხო მეურნეობის სხვა დარგებში. 
დახმარებას ძირითადად გრანტების სა-
ხით ხდება, რა თქმა უნდა წარმოდგენილი 
პროექტების საფუძვლიანი შესწავლისა 
და კომპეტენტური კომისიის დასკვნების 

საფუძველზე. 
ერთერთი ასეთი   მინი საგრანტო 

კონკურსი, რომელიც ყოველ წელიწადს 
ცხადდება JICA-ს მიერ, იმ პირებისათვი-
საა განკუთვნილი, რომლებმაც სასწავლო 
ტრენინგები გაიარა იაპონიაში, 2018 წელს 
სამ გამარჯვებულ კონკურსანტთაგან 
ერთ-ერთი გარემოს დაცვისა და სოფლის 

მეურნეობის სამინისტროს ასპინძის საინ-
ფორმაციო-საკონსულტაციო სამსახურის 
უფროსის ამირან ლაზარაშვილის პროექ-
ტი იყო, რომელმაც წარმატებით გაიარა 
საკონკურსო მოთხოვნები და მიიღო და-
ფინანსება მრავალ ფრაქციანი მარცვლე-
ული და პარკოსანი კულტურების სათეს-
ლე მასალის სარჩევი მანქანის შესაძენად.   
დანადგარი მნიშვნელოვანია მაღალხარის-
ხიანი და კონდიციური თესლის წარმოები-
სათვის, რაც გარანტიას იძლევა მაღალი 
და ხარისხიანი მოსავლის მიღებაზე.

შეძენილი დანადგარი მოემსახურება 
მუნიციპალიტეტის ყველა ფერმერს, ვი-
საც მისი გამოყენების სურვილი ექნება.

ოლღა ბერიძე

გრანტი გამარჯვებული კონკურსანტისათვის

 აღდგომა ქრისტესი

ჩვენი ოჯახის   ისტორია

წარსულის ფურცლები

გაზაფხულის პირველი თვე ისე მი-
იწურა, რომ მუნიციპალიტეტის კულ-
ტურის სფეროს წარმომადგენელთა 
მიერ ღონისძიება ღონისძიებაზე უწყ-
ვეტად იმართება და, არც არის გასაკ-
ვირი. მარტი ხომ ქალთა თვეა, სიყვა-
რულის, ლექსის  დღესასწაულის თვეა.

სწორედ ეს სამი კომპონენტი შე-
უხამა ერთმანეთს ასპინძის ცენტრა-
ლური რაიონული ბიბლიოთეკის ბიბ-
ლიოთეკარმა ნუნუ ბუჩუკურმა და მი-
სივე ორგანიზებით ასპინძის მუსიკა-
ლურ სკოლაში ამ დღეებში გაიმართა 
ლიტერატურული საღამო – „ფშაველი 
ხევისბერები – მარტის თვე შენია”. 

ღონისძების ჩატარება მისმა ორ-
განიზატორმა ორიგინალურად გა-
დაწყვიტა, რამაც კიდევ უფრო სხვაგ-
ვარი ხიბლი შესძინა მას. თითქოს იგი 
მთლიანობაში გააერთიანა, მაგრამ 

აშკარად შესამჩნევი იყო, რომ უწინა-
რესი აქცენტი მაინც დედის მიმართ 
– დედის დღისადმი უფრო იყო ორიენ-
ტირებული, რომელშიც ღონისძიებაში 
მონაწილე მოსწავლეთა განსაკუთ-
რებით დიდი რაოდენობა ჩართო და 
სხვა დატვირთვა მისცა. ღონისძი-
ების მონაწილეებმა მრავლად წარ-
მოადგინეს დედისადმი მიძღვნილი 
ლექსები, რომელთა გარდა ასევე 
აქტიურობდნენ თვით მშობლებიც 
და მოწვეული სტუმრებიც და დედი-
სადმი მიძღვნილი გულში ჩამწვდომი 
ლექსები წაიკითხეს. 

დამსწრე საზოგადოებას ასევე 
შესთავაზეს ლირიული პოეზიის ნი-
მუშები. თუმცა, მაინც, სხვაგვარად 
იქნა აღქმული და წარმოდგენილი 
გენიალური ვაჟასა და თანამედ-
როვეობის დიდი პოეტის ტარიელ 

ხარხელაურის ლექსებზე შექმნილი 
სიმღერები, მოსწავლეთა მიერ წაკით-
ხული მათი ბრწყინვალე შედევრები, 
რომ ამ ორ დიდ პოეტს, მიუხედავად 

საუკუნოვანი ინტერვალისა, წამყვანმა 
მაინც „აღმოუჩინა” მრავალი საერთო, 
რომელიც მათ სიდიადეს კიდევ უფრო 
ამაღლებს და უფრო ახლობელს ხდის.

ცხადია, მთის არწივი ვაჟა ვა-
ჟაა, „მიუწვდომელი როგორც ედე-
მი”, თავისი განუმეორებელი ხიბ-
ლით, გენიით, მაგრამ ასევე დიდი 
და განუმეორებელია ტარიელ 
ხარხელაური თავისი ბრწყინვალე 
პოეზიით, რომლის ლექსები დღეს 
ყველას „პირზე აკერია” და რომელ-
თა ერთობა კიდევ უფრო ადიდებს 
ქართული სიტყვის, ქართული ლექ-
სის ძალას, რომელიც კიდევ უფრო 
გვაახლოებს თითოეულ ჩვენთა-
განს ქართულ პოეზიასთან და მათ 
სულიერ სამყაროში შევყავართ, 
რომელიც სხვაგვარი განცდებითა 
და სხვაგვარი სიყვარულით   სხვაგ-

ვარ ძალასა და ენერგიას გვმატებენ, 
გვაამაყებს, რომ ქართული სული უკვ-
დავია, ქართული ლექსი მარადიულია, 
რომლებზეც ხვალ, ზეგ კვლავაც მრა-
ვალი თაობა აღიზრდება და მარადის 
შეახსენებენ – გვახსოვდეს, ვისი გო-
რისანი ვართ!

ამჟამად შეგნებულად არ ჩამოვთ-
ვლით თითოეული მონაწილის გვარ-
სახელს, რადგან ისინი ბევრნი არიან, 
რაც დადებითი ფაქტია – თითქმის 
მთელმა დამსწრე საზოგადოებამ მი-
იღო მონაწილეობა და მათ მიერ ნამ-
ღერმა სიმღერამ თუ ლექსმა, საათნა-
ხევარი თუ ორი საათი, პოეზიის სამ-
ყაროში გვამყოფა და ეს ბევრი რამის 
მიმანიშნებელია.

ავთანდილ ბერიძე

ორი საათი პოეზიის სამყაროში

ჭობა-
რეთის ინასარიძეები გამო-

სულები ვართ ანდრიაწმინდიდან, ვისი 
განაყრები ვართ, არ ვიცი, ბევრი რამე არ 
მახსოვს და თავის დროზე, სამწუხაროდ, 
არც მაინტერესებდა და ამიტომ, რაც 
ვიცი, ის იმდენად მცირეა, იმ უბედურე-
ბისა, რაც ჩვენმა ხალხმა გადაიტანა, რომ 
რამდენად გამოგადგებათ არ ვიცი. 

პაპაჩემს ერქვა დემეტრეი, მის 
მეუღლეს – ანა ქალოი. ჰყავდათ ოთხი 
შვილი – მამაჩემი ალექსანდრეი, ბიძა 
ილიკოი და მამიდები – ნინოი და სონაი. 
ვიცი მხოლოდ თათრების შემოსევების 
ამბავი და მარტო მაგას მოგიყვებით. 
ნიკოლოზი როცა ჩამოაგდეს, აირია თა-
თარი, ჩვენთან სახლში მოსულა მამაჩე-
მის დეიდაშვილი, დადეშელი მასკულაი, 
მას უთქვამს, რომ თათარი არეულია, 
წავიდეთ ახალციხეში, მაკაევთან და 
გვარდიაში ჩავეწეროთო. მამაჩემიც 
დათანხმებია და წასულან. იმ დროს 
თათრებ (თურქი-მესხები)  სოფელი ანდ-
რიაწმინდა ალყაში ჰქონიათ მოქცეული 
სამი მხრიდან და მხოლოდ ღრელი საფა-
რის გზა აკავშირებდა ამ სოფელს ახალ-
ციხესთან. მამაჩემი და მასკულაი რომ 
ჩასულან სატალაო გზაზე, დაუნახიათ, 
რომ გზას ყარაულობდა ორი ხეოთელი 
თათარი თოფებით ხელში. ჩვენები მი-
სულან მათთან, გამოლაპარაკებიან და 
მოულოდნელად თოფები წაურთმევიათ, 
ხელ-ფეხი შეუკრიათ თათრებისთვის და 
ჩასულან ახალციხეში, სადაც ჩაწერილან 
გვარდიის მოხალისეთა ბატალიონში, 
რომლის მეთაური ყოფილა ვინმე ახალ-
ციხელი ხმალაძე, ხოლო პისარი ჯვარი-
ძე, ეს ბატალიონი უშუალოდ ემორჩილე-
ბოდა ახალციხის გარნიზონის უფროს 
მაკაევს. მოხალისეები, მათ შორის მამა-
ჩემი და მასკულაი, გაუგზავნიათ ანდ-
რიაწმინდაში. თათარი ანდაში ყოფილა 
გამაგრებული და ანდრიაწმინდა ალყაში 
ყოფილა. მოულოდნელად მაკაევის ჯარი 
გაქცეულა, იარაღი დაუყრია. დარჩენი-
ლან მოხალისეები. თათრებ ეს რომ გა-
უგიათ, განთიადისას შეტევაზე გადასუ-
ლან. მაკაევის ჯარს სოფელში დარჩენია 
ზარბაზანი, რომლის სროლაც არავის 
სცოდნია. მერე გამოჩენილა ერთი ანდ-
რიაწმინდელი ინასარიძე, რომელსაც ნი-
კოლოზის ომში მეზარბაზნეთ უმუშავია 
და აუტანიათ ეს ზარბაზანი გორაზე და 
გაუსროლიათ ანდის მიმართულებით. 
ნახევარი ანდა  აუღია. მერე ქართველე-
ბი გადასულან შეტევაზე. მართალია ან-
დაში ქართველებმა გაიმარჯვეს, მაგრამ 
ისეთი ქაოსი და ანარქია ყოფილა, ვინ 
სად ისროდა და რას შვრებოდა, არა-
ვინ არ იცოდაო. მამაჩემი ანდის ომში 
დაუჭრიათ. ის ჩვენ ნათესავ ღრელელ 
კაცს გამოუყვანია და ისეთ ადგილას 

მიუყვანია, სადაც თათრები ვერ მივი-
დოდნენ, მერე შებრუნებულა ანდაში 

მასკულას გამოსაყვანათ, რომელიც ასე-
ვე დაჭრილი ყოფილა,  მაგრამ სოფელი 
ქართველებს თურმე ისევ დაეტოვები-
ნათ და მასკულას თათრები დასევიან, 
ჯერ ხიშტებით დაუჩხვლეტიათ, მერე 
ცოცხლად დაუწვიათ, ამიტომაც ღრე-
ლელმა კაცმა მასკულაი ვერ გამოიყ-
ვანაო. ეს მასკულაი აწყვიტელი ოლეგ 
ბირჩაძის მამის ბიძა იყო. მერე დაჭრილი 
მამაჩემი ჩვენს ნათესავს ღრელელ კაცს  
წაუყვანია ღრელში და მთელი ექვსი თვე 
მკურნალობდნენ მამაჩემს. იმის გამო, 
რომ ჩვენი კაცები თითქმის ყველა ჯარ-
ში იყო წასული, ჩვენებმა ვერ მოახერხეს 
გაქცევა და თათრებმა (თურქი-მესხები) 

შეიპყრეს, ქალები და  ბავშვები მოაგ-
როვეს და გადარეკეს ზველში, შეყარეს 
სკოლის შენობაში და გადაწყვიტეს, 
ცოცხლად დაეწვათ. თათრების ნაწილი 
წინააღმდეგი ყოფილა, იძახდნენ, – არ 
დავწვათო. ამასობაში ერთი ჭობარელი 
თათარი – ასლანაი, სასწრაფოდ გაქცე-
ულა ურაველში, სადაც თურქეთიდან 
შემოსული ოფიციალური ჯარი იდგა, 
მისულა ჯარის მეთაურთან და მოუხ-
სენებია ქართველების ამბავი. თურქი 
ოფიცერი სასწრაფოდ წამოსულა თა-
ვის ჯარისკაცებთან ერთად ზველში 
და ქართველები დაწვას გადურჩენია, 
მერე გადმოსულა ჭობარეთში, შეუყრია 
თათრები და უკითხია, – აბა, ვინ რამ-
დენი ქართველი მოკალით, მითხარით, 
უნდა დაგაჯილდოვოთო, ვინ რამდენის 
სახლი გაძარცვეთ და დაწვითო,  ვისი 
მოსავალი და ყანები გადაწვითო. თათ-
რებიც დამდგარან და თავიანთ ცოდვებს 
მოჰყოლიან. მერე თურქეთის ოფიცერს 
მკაცრად გაუფრთხილებია თათრები, 
რომ ქართველებისათვის ხელი არ ეხ-
ლოთ, თორემ, დაისჯებოდნენ და წასუ-
ლა. მისი წასვლის შემდეგ თათრებ ისევ 
მოუგროვებიათ ქართველები და ახლა 
ხეოთში გადაურეკიათ. იქ ერთ ფოცხო-
ველ თათარს მამიდაჩემი მოსწონებია და 
უთქვამთ, რომ გათხოვილიაო. თათარს 
უთქვამს, არ მაინტერესებს, უნდა წავიყ-
ვანოო, რაზეც წინააღმდეგობა გაუწევია 
მამიდას და თათარს თოფის კონდახი 
თავში ჩაურტყამს მამიდაჩემისათვის და 
წაუყვანია ჭაჭარაქში, სადაც ბინა ჰქონია 
ნაქირავები. ბაბომ ეს ამბავი რომ გაიგო, 
ჩავიდა ახალციხეში თურქეთიდან შე-
მოსული ჯარის უფროსთან და სთხოვა, 
თავისი შვილის დაბრუნებაში დახმარება. 
თურქმა გააყოლა ოფიცერი და მამიდა-
ჩემი გამოიხსნეს. მამიდაჩემი სოფელში 
აღარ მოუყვანიათ და გაათხოვეს ვალეში 

ერთ ქართველ კაცზე, ცოტა ხნის  შემდეგ 
თურქეთის ჯარი წასულა და ჟორდანიას 
ჯარი დაბრუნებულა, ხოლო ერთი წლის 
შემდეგ, ჟორდანიას ჯარი ისევ გაქცე-
ულა და თათარი ისევ შემოსულა. ის 
ფოცხოველი თათარიც მისულა ვალეში, 
გაუგია, რომ მამიდაჩემი თავის ქმართან, 
სადაც ცხოვრობდა, მისულა იმ სახლში. 
საწყლებს ტიფი ჰქონით და ვერ გაქცე-
ულან. იმ თათარს მამიდაჩემი და თავისი 
ქმარი ორივე მოუკლია. თათრებმა ჩვენი 
ხალხის მიმართ ბევრი ცოდვა ჩაიდინეს, 
არაფრის გამო მოკლეს ყანიდარა ხევში 
გიორგი ინასარიძე და თორმეტი წლის 
ქრისტეს ზედგინიძის ძმა და მერე კლდი-
დან ხევში გადმოაგდეს, მიაყენეს ბევრი 
შეურაცხყოფა, ამასობაში შემოვიდა წი-

თელი არმია და ყველაფერი დასრულდა. 
როცა ხალხმა გააცნობიერა, რაც მათ 
თავს გადახდა, ბევრი დარდისაგან მოკ-
ვდა, ბევრმა ვერ გაუძლო წარსულს და 
თავი მოიკლა. 

ქართველებმა გადაწყვიტეს შურის-
ძიება. მათი ნაწილი გამწესდა საბჭოთა 
მილიციაში, ამოიღებდნენ მიზანში დამ-
ნაშავე თათარს, მოახსენებდნენ მილი-
ციის უფროსს, რომ ეს თათარი იარაღს 
ინახავს სახლშიო,  გააყოლებდა უფროს 
ჩვენებურ ქართველს მილიციელებს 
დაიჭერდნენ თათარს, ამოიღებდნენ 
იარაღს და წამოიყვანდნენ მილიციის 
უბნისაკენ, მას ელოდა სასჯელის სახით 
ერთი წელი ციხე, მაგარამ  ჩვენებური 
მილიციელი თათარს თათრულ ენაზე 
ეტყოდა, რომ იცოდე, უნდა დაგხვრი-
ტონ და თუ გინდა გადარჩე, ჩემს ნიშან-
ზე გაიქეციო, ქართველი  როცა ნიშანს 
მისცემდა, თათარი ხევში გადახტებოდა 
გაქცევის მიზნით,  ჩვენებურსაც მეტი რა 
უნდოდა, – ეგრევე ნაგანით სროლა  და 
თათარი მკვდარი იყო, მოახსენებდნენ 
მერე მილიციის უფროსს, რომ გაქცევის 
მცდელობისას ლიკვიდირებული იქნა 
დამნაშავეო, მეორე ნაწილი, რომლე-
ბიც, მილიციაში არ მიიღეს და  იყვნენ 
ყოფილი გვარდიელები და მოხალისე-
ები, გაერთიანდნენ ჟოტო ვანოს და 
ნიკოლა გვირჯიშვილის გარშემო, მათ 
ფაქტიურად მოკლეს ყველა დამნაშავე 
თათარი. ერთ ასეთ ამბავს ჰყვებოდნენ: 
ჟოტო ვანოი თავის ხალხთან ერთად 
მისულა სოფელ ოშორაში, ერთი დამნა-
შავე თათრის – ომარას მოსაკლავად. ეს 
სოფელი გვიან იყო გათათრებული და 
თათრული არ იცოდნენ და ქართულად 
ლაპარაკობდნენ. დაუძახიათ, – ჟოტო, 
გამოდი გარეთო! შიგნიდან ქალმა გასცა 
პასუხი, მეზობელთან არის ჩემი ქმარი 
და ცოტახანი დამაცადეთ, წავალ და და-

უძახებო. მერე გამოსულა ქალი გარეთ 
და ცოტა გაუვლია თუ არა, ერთი ჭობა-
რელი ქართველის ცხენზე მოხტომია და 
სანამ ქართველები გონზე მოსულან, ის 
სოფელს გასცილებია. აღმოჩნდა, რო ამ 
ომარამ, ქალის ფორმა ჩაიცვა და გაექ-
ცა ქართველებს. ჩვენები დასდევნებიან, 
თათარს სოფელ როკეთში შეუსწრია და 
იქაური თათარის ოჯახში თავი შეუფა-
რებია. ჩვენებიც მისულან როკეთში, იმ 
სოფელში ცხოვრობდა ერთი ქართველი 
დალი (გიჟი) საბაი, ანუ საბა დავლაშერი-
ძე, ამ დალი საბას ჟოტოსთვის განუცხა-
დებია, რომ ჩემს სოფელში თქვენ კაცს 
არ მოგაკვლევინებთო. ბევრი დავის და 
კამათის შემდეგ, ბოლოს გადაუწყვე-
ტიათ, რომ საბაი თავის სიტყვას უკან არ 

წაიღებდა, მაგრამ ქართველებს რომ არ 
სწყენოდათ, იმ თათარ ომარას თვითონ 
მოჰკლავდა. ქართველები მისულან იმ 
თათრის სახლთან, მოუთხოვიათ ოშო-
რელი ომარას გადმოცემა. ეს ომარაი 
ბუხრიდან აპირებდა გაპარვას, თურმე. 
დალი საბას აუღია დიდი ლოდი, უკვე 
ბუხრიდან თითქმის ამოსულ ომარასათ-
ვის თავში ჩაურტყია და სული გაუფრთ-
ხობინებია.  

ჟოტო ვანოი ხალხის ერთგული კაცი 
იყო, ის მუსხელ ეგო ოქრომელიძესთან 
და თავის ამხანაგებთან ერთად დადიოდა 
და დამნაშავე თათრებს ხოცავდა, მაგრამ 
მერე ისევ ქართველებმა უჩივლეს და 10 
წელი ციხეში გაატარა. კარგათ მახსოვს, 
ციხიდან რომ დაბრუნდა და სოფლის 
ბირჟაზე გამოვიდა, მთელი ხალხი გარს 
შემოეხვა და მიესალმა, ყველა ეფერე-
ბოდა და ლოცავდა, მაგრამ კოლმეურ-
ნეობის თავმდომარემ და საბჭოს თავჯ-
დომარემ მას ხელი არ ჩამოართვეს და 
არც მიესალმნენ, ხალხს ეუბნეოდნენ 
რომ ჟოტოი ცუდი კაცია და მასზე ცუდი 
ილაპარაკეთო, ამის გამო ჟოტოი ადგა 
და წახანში გადასახლდა.

მამიდაჩემის მკვლელი ფოცხოვე-
ლი თათარი ჩვენმა სოფლელმა არჩილ 
გვირჯიშვილმა, ნოდარ გვირჯიშვილის 
მამამ, მოკლა. არ ვიცი, ჩვენს გამო თუ 
ამ თათარმა სხვისი ცოდვაც დაიდო, თუ 
რა მიზეზი იყო არ ვიცი, ყოველი შემთ-
ხვევისათვის ეს თათარი, რომ არჩილ 
გვირჯიშვილმა ნამდვილად მოკლა და  
ორი დღის განმავლობაში უპატრონოდ 
გდებულა მოკლული სატალაო გზაზე, 
ყველამ იცოდა.

წითელი არმიის შემოსვლის შემდეგ 
მშვიდობა დამყარებულა, ხალხი დაწყ-
ნარებულა და დამშვიდებულა, აღარ 
დადიოდნენ იარაღით ჯგუფებად აღარ 
ხოცავდნენ ერთმანეთს, იარაღის შენახ-

ვა-ტარება და, საერთოდ, ქონა, აიკრძა-
ლა, ხალხი შრომაში ჩაემბა, შემდეგ კოლ-
მეურნეობა ჩამოყალიბდა, მერე კი დიდი 
სამამულო ომი დაიწყო, ჩემი ძმა ვასილ 
ინასარიძე ომში გაიწვიეს, იყო მარშალ 
როკოსოვსკის დაცვაში,  ბერლინის აღე-
ბის დროს, 1945 წლის 3 აპრილს, დაიღუ-
პა. ჩემი მეორე ძმა შოთა ინასარიძე იყო 
მასწავლებელი. მას ბრონი ჰქონდა და 
ომში არ წაიყვანეს, მაგრამ, სამწუხაროდ, 
გაერთიანდა 1940 წელს კონტრრევოლუ-
ციურ ორგანიზაციაში, რომლის მეთა-
ურიც მუსხელი პორფილე ოქრომელიძე 
იყო, ამ ორგანიზაციაში ბევრად მეტი 
ჭობარელი იყო გაერთიანებული, ვიდრე 
მუსხელი. ჭობარლები 20-ზე მეტი იყვნენ, 
მათგან ზედგინიძე თევდორე, ჯვარიძე 
თომა, ხმალაძე სერიოჟა, ხმალაძე შოთაი 
(სარაჯი შოთა) ღვდლის შვილი შოთა ინა-
სარიძე, პავლე ინასარიძე, მირიან ივანიძე 
და სხვა ბევრი, რომლებიც აღარ მახ-
სოვს, 1942 წელს ყველა დააპატიმრეს, 
მათ შორის ჩემი ძმაც, შოთა ინასარიძე. 
ბევრს ათ-ათი წელი ციხე მიუსაჯე,ს ნა-
წილი დახვრიტეს, მათ შორის ჩემი ძმაც 
დახვრიტეს, ამ ორგანიზაციის მეთაური 
პორფილე ოქრომელიძე ციხიდან ყვე-
ლაზე ადრე დაბრუნდა. კარგათ მახსოვს, 
ომი უკვე დიდი ხნის დამთავრებული იყო 
და უკვე ვიცოდით, რომ ჩემი ძმა აღარ 
დაბრუნდებოდა, მარიამობა დღე იყო და 
მაჭიხეთის ეკლესიასთან ცხვარი დავკა-
ლით, სუფრაზე როცა დავჯექით, მოვიდ-
ნენ მუსხელები, მათ შორის პორფილე 
ოქრომელიძეც, რომელმაც სუფრაზე 
დაიწყო ქადაგება და ლექსების თქმა, 
ამაზე ძალიან გაბრაზდა ჩემი უფროსი 
ძმა გოგი ინასარიძე და პორფილეს უთ-
ხრა: შენ იყავი მეთაური, ყველაზე ადრე 
შენ დაბრუნდი, ხოლო ჩემი ძმა და 8 სხვა 
ჭობარელი ბიჭი ციხიდან არ დაბრუნებუ-
ლან, შენ გააბრიყვე ბავშვები და ჩაითრიე 
ისენი ცუდ საქმეში  და დაღუპე,  ეხლა 
მოხვედი, ვითომც არაფერი მომხდარა, 
უსირცხვილოდ ქეიფობ და  ლაღობო, 
ნუთუ არ გრცხვენიაო, პორფილეს ხმა 
აღარ ამოუღია, უხმოდ ადგა და წავიდა.

სტალინმა თათრები გაასახლა და 
ჩვენმა მხარემ ძლივ დაისვენა აგერ უკვე 
70 წელზე მეტია და მშვიდობაა და სულ 
მშვიდობა ყოფილიყვეს, რო გორც ჩვენ-
თან, ისე მთელ საქართველოში და მსოფ-
ლიოში.

მთქმელი ტარიელ ალექსან-
დრეს ძე ინასარიძე, 83 წლის. 
აღნიშნული ისტორია გაგებული აქვს  

მამისა და ბიძის –  
ილიკო ინასარიძისაგან, 

ჩავიწერე  
გიორგი ჯვარიძემ, 

2017 წელს

ცოტა ხნის წინ ასპინძის მუნიციპალიტეტის მერიის 
კულტურის, განათლების, სპორტის, ძეგლთა დაცვის, 
ახალგაზრდულ საქმეთა და ტურიზმის განვითარების სამ-
სახურის ორგანიზებით გაიმართა აქცია – ,,წაუკითხე ბავშ-
ვებს წიგნი’’.

აღნიშნული აქციის ფარგლებში ასპინძის მუნიციპა-
ლიტეტის მერი როსტომ მაგრაქველიძე და მისი მოადგილე 
ლევან ბერიძე სკოლამდელი აღზრდის დაწესებულებათა 

გაერთიანების 
N1 და N2 სა-
ბავშვო ბაღებს 
ესტუმრნენ. 

ა ქ ც ი ი ს 
ფ ა რ გ ლ ე ბ შ ი 
მერიის თანამშ-
რომლებმა სა-
ბავშვო ბაღების 

სასკოლო მზაობის ჯგუფებში ბავშვებს წიგნები წაუკითხეს. 
შეხვედრის ბოლოს ასპინძის მუნიციპალიტეტის მერმა 

როსტომ მაგრაქველიძემ სასკოლო მზაობის ჯგუფებს სა-
ჩუქრად წიგნები და გასაფერადებელი რვეულები გადასცა. 

აღნიშნული აქციის მიზანია ბავშვებში წიგნის პოპულა-
რიზაცია და დაახლოება.

სტუმრად პატარებთან

მიმდინარე წლის 15 მარტს ქართული პო-
ეზიის მოყვარულები კიდევ ერთი ლამაზი ღო-
ნისძიების მომსწრენი გავხდით, მთავარი ბიბლი-
ოთეკის საბავშვო განყოფილებამ საზოგადოებას 
წარუდგინა ახლადგამოცემული პოეტური კრებუ-
ლი – „მესხეთი ქართულ პოეზიაში” (რედაქტორ-
შემდგენელი ავთანდილ ბერიძე).

საბავშვო ბიბლიოთეკის ბიბლიოთეკარმა ნელი 
გოგოლაძემ ვრცლად ისაუბრა წიგნის ავკარგიანობა-
ზე და ხაზგასმით აღნიშნა, რომ იგი დიდი შენაძენია 
ქართული კულტურისათვის. წიგნში შეტანილია ქარ-
თველი პოეტების მიერ მესხეთის თემატიკაზე XIX-XXI 
საუკუნეებში შექმნილი პოეტური ნიმუშები, როგორც 
ცნობილი, კლასიკოსი პოეტების, ასევე ყველა იმ 
მოკალმის ღირებული ლექსები, რომლებიც მკითხ-
ველი საზოგადოების დიდ ინტერესს იწვევს. ეს წიგნი 
იმითაც არის მნიშვნელოვანი, რომ ამ სახით იგი პირ-
ველად გამოიცა, რომლის მომზადებაში ასევე დიდი 
დამსახურება მიუძღვის ქეთევან დავლაშერიძეს.  

წიგნის ბიბლიოგრაფიული მიმოხილვა გააკეთა 
ბიბლიოთეკის ბიბლიოგრაფმა გულიკო ძერიამ. მსმე-
ნელებს მიესალმა ბიბლიოთეკარი ნუნუ ბუჩუკური.

აქტიურმა მკითხველებმა ლუკა, ლევან, ჯარ-
ჯი მაგრაქველიძეებმა, მათე თურქაძემ, თამაზ 
ნემსაძემ მხატვრულად წაიკითხეს აღნიშნული 
კრებულიდან მესხეთისადმი მიძღვნილი ლექსები.

წიგნის გამოცემის მნიშვნელობასა და საჭი-
როებაზე ვრცლად ისაუბრა წიგნის შემდგენელმა 
ავთანდილ ბერიძემ.

მისასალმებელი სიტყვებით გამოვიდნენ სამც-
ხე-ჯავახეთის სახელმწიფო უნივერსიტეტის რექ-
ტორი მაკა ბერიძე. რექტორის მოადგილემ მერაბ 
ბერიძემ  ისაუბრა რა წიგნის მნიშვნელობაზე, ამავ-
დროულად  წაიკითხა კრებულში შესული მისივე 
ლექსები. სიტყვაში გამოვიდნენ და კრებულში შე-
სული საკუთარი ლექსები წაიკითხეს ასპინძელმა 
პოეტებმა რობერტ შეშაბერიძემ და გივი ნემსაძემ, 
მუნიციპალიტეტის საკრებულოს თავმჯდომარემ 
მადლობა გადაუხადა წიგნის შემდგენლებს, დამსწ-
რე საზოგადოებას და ხაზგასმით აღნიშნა, რომ ანა-
ლოგიური გამოცემები ჩვენი კულტურისათვის უმ-
ნიშვნელოვანესი შენაძენია და მსგავსი გამოცემები 
ყოველთვის საჭიროებენ ხელისუფლების აქტიურ 

მხარდაჭერას. საინტერესო გამოსვლები ჰქონდათ 
მოწვეულ სტუმრებს, თავად შემოქმედებითი ნიჭით 
დაჯილდოებულებს – გურამ თედორაძეს, რობერტ 
ბერიძეს, როლანდ აბულაძეს, ნინო ლონდარიძეს, 
ზეზვა ბიბილაშვილს, რომელთა შემოქმედების ნი-
მუშები დიდი ხანია იბეჭდება როგორც რაიონულ, 
ასევე გაზეთ „ლიტერატურულ მესხეთში”.

ღონისძიება  გაამრავალფეროვნა ანსამბლ 
„წუნდას” წევრების – ბექა ზედგინიძის, მზია კოხრე-
იძის, ნუკრი ღორჯომელაძის, მარეხ დათაშვილის 
მიერ ლამაზად შესრულებულმა სიმღერებმა და 
კულტურის ცენტრის თანამშრომლის ნელი ბერიძის 
დეკორატიულმა გაფორმებამ, ოთარ ცინაძის მიერ 
ვიდეოკოლაჟის აკადემიურ დონეზე წარმოდგენამ.

ნინო ბერიძე

„მესხეთი ქართულ პოეზიაში” წარდგენა

redkolegia

სპორტი

საზეიმოდ აღინიშნა

ინფორმაციები მოგვაწოდა ასპინძის მერიის ადმინისტრაციული სამსახურის 
საორგანიზაციო განყოფილების უფროსმა ეკა კალაიჯიშვილმა

ნაქალაქეველმა ხელბურთელებმა  
წარმატებით იასპარეზეს  

ალექსი ჯვარიძის 
ნაამბობი

ტრადიციულად ასპინძის მუნიციპალიტეტში სა-
ზეიმოდ აღინიშნა, როგორც დედის, ასევე ქალთა 
საერთაშორისო სოლიდარობის დღე, კერძოდ, ას-
პინძის კულტურის ცენტრში გაიმართა დიდი კონ-
ცერტი, სადაც მოწვეული იყვნენ როგორც დაბაში 
მცხოვრები ქალბატონები, ასევე საზოგადოების 
წარმომადგენლებიც,  ღონისძიებას ძირითადად 
მასპინძლობდა მუნიციპალიტეტის მერია და ამის 

ნიშნად მათმა წარმომადგენლებმა მობრძანებულ 
თითოეულ ქალბატონს საჩუქრად ყვავილები გადას-
ცეს. 

საზეიმო ღონისძიებაზე ასპინძის მუნიციპალი-
ტეტის მერმა როსტომ მაგრაქველიძემ დედის და 
ქალთა საერთაშორისო სოლიდარობის დღე მიულო-
ცა დამსწრე საზოგადოებას და შემდეგ სცენა დაუთ-
მო ადგილობრივ შემსრულებლებს, მათ შორის საზე-

იმო კონცერტში მონაწილეობას ღებულობდნენ  ა(ა)
იპ~ ,,ასპინძის სახელოვნებო და სამუზეუმო დაწე-
სებულებათა გაერთიანება – კულტურის ცენტრის” 
თანამშრომლები. 

 ღონიძიებას ორგანიზება გაუწია ასპინძის მუ-
ნიციპალიტეტის მერიის კულტურის, განათლების, 
ძეგლთა დაცვის, სპორტის, ახალგაზრდულ საქმეთა 
და ტურიზმის განვითარების სამსახურმა.

ახლახან ასპინძის მთავარმა   ბიბლი-
ოთეკამ ახალი წიგნები მიიღო და შეგიძლიათ 
ისარგებლოთ ამ ლიტერატურით: 

დოჯსონი – რაფლეზია. თბ.: პალიტრა, 
2017 – 138გვ.

ექვთიმიშვილი ნ. –მსხლების მინდორი. 
თბ.: ბაკურ სულაკაურის გამ-ბა, 2015–222გვ.

ვერმესი ტ. –ის კვლავ აქ არის. თბ.: ბა-
კურ სულაკაურის გამ-ბა, 2015–384გვ.

ზარქუა ჯ. – ბოლოს იყო სიტყვა. თბ.: ბა-
კურ სულაკაურის გამ-ბა, 2017–132გვ.

იოსებიძე ნ. –ცრემლიანი ღიმილი. თბ.: 
კოლორი, 2011–303გვ.

კეკელიძე გ. – LILOშ ANGEL. თბ ბაკურ 
სულაკაურის გამ-ბა, 2018–140გვ.

კოტეტიშვილი ვ. – აკლდამა ჩემთა ოცნე-
ბათა. თბ.: ინტელექტი, 2015–161გვ.

მეგრელიშვილი გ. – საქართველოს ალ-
ტერნატიული რუკა. თბ.: ინტელექტი, 2018–
367გვ.

მამაცაშვილი ი. – ყრუთა ქვეყანა. თბ.: პა-
ლიტრა, 2018–205გვ.

მორჩილაძე ა. – კუპიდონი კრემლის კე-
დელთან. თბ.: ბაკურ სულაკაურის გამ-ბა, 
2018–327გვ.

მორჩილაძე ა. – ძველი გულებისა და 
ხმლისა. თბ.: ბაკურ სულაკაურის გამ-ბა, 
2017–149გვ.

ნიკოლეიშვილი ა. – XIX საუკუნის ქარ-
თული მწერლობა. თბ.: საქართვლოს მაცნე, 
2018–688.

პატარიძე რ. – ქართული ასომთავრული. 
თბ.: პალიტრა, 2018–299.

რთველიაშვილი ზ. – პოეზიის დიქტატუ-
რა. თბ.: ინტელექტი, 2017–138გვ.

ჩარკვიანი ი. – მშვიდი ცურვა. თბ.: ინტე-
ლექტი, .2018–180გვ.

ჩემი საქართველო. ფოტო ალბომი  თბი-
ლისი.  თბ.: პალიტრა, 2016–149გვ. 

ჩემი საქართველო. ფოტო ალბომი 12 ტო-

მად ტ. 1 აჭარა თბ.: პალიტრა, 2015–149გვ. 
ჩემი საქართველო. ფოტო ალბომი 12 ტო-

მად ტ. 2 გურია თბ.: პალიტრა, 2015–150გვ. 
ჩემი საქართველო. ფოტო ალბომი 12 

ტომად ტ. 3 იმერეთი თბ.: პალიტრა, 2016–
152გვ. 

ჩემი საქართველო. ფოტო ალბომი 12 ტო-
მად ტ. 4 კახეთი თბ.: პალიტრა, 2016–152გვ. 

ჩემი საქართველო. ფოტო ალბომი 12 
ტომად ტ. 5 მცხეთა მთიანეთი თბ.: პალიტრა, 
2016–152გვ. 

ჩემი საქართველო. ფოტო ალბომი 12 ტო-
მად ტ. 7 სამეგრელო.  თბ.: პალიტრა, 2016–
152გვ. 

ჩემი საქართველო. ფოტო ალბომი 12 ტო-
მად ტ. 8 სამცხე-ჯავახეთი..  თბ.: პალიტრა, 
2016–152გვ. 

ჩემი საქართველო. ფოტო ალბომი 12 ტო-
მად ტ. 9 სვანეთი თბ.: პალიტრა, 2016–152გვ. 

ჩემი საქართველო. ფოტო ალბომი 12 
ტომად ტ. 10 ქვემო ქართლი. თბ.: პალიტრა, 
2016–152გვ. 

ჩემი საქართველო. ფოტო ალბომი 12 
ტომად ტ. 11 შიდა ქართლი.  თბ.: პალიტრა, 
2016–152გვ. 

ჩემი საქართველო. ფოტო ალბომი 12 ტო-
მად ტ. 12 აფხაზეთი.  თბ.: პალიტრა, 2016–
152გვ. 

ჩიხლაძე  ე. – დასახვრეტი საქმე. თბ.: 
აზრი, 2017–256გვ.

წერედიანი დ. – თემა და ვარიაციები. თბ.: 
ინტელექტი, 2018–218გვ.

ჯიშკარიანი ზ. –საღეჭი განთიადები. თბ.: 
ბაკურ სულაკაურის გამ-ბა, 2017–192გვ.

ხარანაული ბ. – ლექსები. თბ.: ინტელექ-
ტი, 2014–147გვ.

საინფორმაციო  
მეთოდურ-ბიბლიოგრაფიული  

განყოფილება

ახალი გამოცემები

ახალციხის სასპორტო სკოლაში, „სასკო-
ლო სპორტული ოლიმპიადა 2019“-ის ფარგ-
ლებში, გოგონებსა და ვაჟებს შორის, ხელ-
ბურთში რეგიონული შეჯიბრებები გაიმართა.  
ჩემპიონობისთვის მონაწილეობას 
ღებულობდნენ ასპინძისა და ადი-
გენის საჯარო სკოლების გუნდები.  
პირველი ადგილი ვაჟებს შორის ასპინძის 
მუნიციპალიტეტის სოფელ ნაქალაქევის 
საჯარო სკოლის გუნდმა დაიკავა, მეორეზე 

ადიგენის საჯარო სკოლის გუნდი გავიდა.   
გამარჯვებული გუნდები მედლები-
თა და სიგელებით დაჯილდოვდნენ. 
პირველ ადგილზე გასული გუნდები კი ზო-
ნალურ თამაშებში მიიღებენ მონაწილეობას.  
ასპინძის მუნიციპალიტეტის მერია გამარ-
ჯვებას ულოცავს ნაქალაქევის საჯარო 
სკოლის ვაჟთა გუნდს, მათ მწვრთნელს და 
იმედოვნებს, რომ მომავალშიც დიდი წარმა-
ტებებს მიაღწევენ.

მარტი თავისი მნიშვნელობით ყოველთ-
ვის გამორჩეული და მნიშვნელოვანი თვეა. 
ჯერ ერთი იმიტომ, რომ ის გაზაფხულის 
პირველი თვეა და, მეორეც, იმიტომ, რომ 
სწორედ ამ თვეში აღინიშნება თითოეული 
ადამიანისათვის ძვირფასი დღეები – „დედის 
დღე” და „ქალთა საერთაშორისო სოლიდა-
რობის დღე”.

სოფელ აწყვიტაშიც განსაკუთრებულად 
საზეიმოდ აღინიშნა ეს დღეები: – საჯარო 
სკოლაში სპეციალურად მოვემზადეთ ამ 
დღის ღირსეულად აღნიშვნისათვის, რომე-
ლიც, გვჯერა, რომ დიდხანს ემახსოვრება რო-
გორც თითოეულ მონაწილეს, ასევე დამსწრე 
საზოგადოებასაც, რადგან, იგი, წინა წლები-
საგან განსხვავებით, უფრო ორიგინალურად 
აღვნიშნეთ. ღონისძიების ძირითადი მონაწი-
ლეები მეორე კლასის მოსწავლეები იყვნენ. 
თითოეულ მოწვეულ ქალბატონს, მასწავლე-
ბელსა და სოფლის მცხოვრებს, მათ  მიერვე 
დამზადებული მოსაწვევი ბარათები დაეგზავ-
ნათ. მოსწავლეთა ძალებითვე იქნა გაფორმე-
ბული დარბაზიც.

კლასის ხელმძღვანელმა საინტერესო 
მოხსენება გააკეთა ამ ორი სადღესასწაულო 
დღის დაარსებისა და მათი მნიშვნელობის 
თაობაზე, ისაუბრა ქალის როლზე ოჯახსა და 
საზოგადოებაში, განსაკუთრებით კი გამოყო 
ის ქართველი ქალები, რომლებმაც წარუშლე-
ლი კვალი დატოვეს ჩვენი ქვეყნის ისტორიაში, 
ქება მას არც სოფლის სასახელო ქალებისთ-
ვის დაუკლია.

შემდეგ მოსწავლეების მიერ წარმოდგე-
ნილი იქნა მონტაჟი (მათ მიერვე შედგენილი 

ლექსებისა და ტექსტების გამოყენებით). გარ-
და ამისა, მათვე წარმოადგინეს თეატრალური 
სანახაობა – „კრუხი და მელია”, „ბაჭია ეძებს 
მეგობარს”. 

უფრო მრავალფეროვანი რომ გაეხადათ 
საზეიმო ღონისძიება, აღნიშნული წარმოდ-
გენის შემდეგ გამართეს მხიარულთა და საზ-
რიანთა კლუბის წევრთა მონაწილეობით კონ-
კურსი, რომელშიც მათთან ერთად მონაწილე-
ობა მიიღეს მშობლებმაც. გამარჯვებულებს 
(მოსწავლეებს) გადაეცათ სიგელები, ხოლო 
მშობლებს – სამახსოვრო საჩუქრები.

წლევანდელი ღონისძიება განსაკუთრე-
ბით იმით იყო საყურადღებო, რომ, როგორც 
აღინიშნა, ტექსტობრივი მასალა მთლიანად 
შედგენილი იქნა მოსწავლეთა მიერ, რო-
მელმაც დაგვანახა, რომ მათში მწერლური 
და პოეტური ნიჭია, რაც ბევრ რამეზე მიგ-
ვანიშნებს და ჩვენგან მათ მეტი ყურადღება 
და მხარდაჭერა ჭირდება. საილუსტრაციოდ 
რამდენიმე მათგანს წარმოგიდგენთ: „ირი-
ნაა გრძელთმიანი,// ლამაზი და ბაფთიანი, //
დარბის, დაჰქრის როგორც ქარი//, ღია რჩე-
ბა კლასის კარი”... „თათიაა ბაჩა,// ღამე გა-
რეთ დარჩა,// იქ მივიდა ინდაური,// ათამაშა 
კინტაური”... „მელაკუდამ დაინახა //წიწილე-
ბი ველადა,// სოროსაკენ მიიტყუა//, ყველას 
შესაჭმელადა”... „წივ, წივ, წივ, წივ, დედიკო-
ნა,// უკვე კარგად მივხვდით ყველა, //რომ არ 
წავყეთ მატყუარას// თავის სორო-კერასა” 
და ა.შ.

ესმა ჯვარიძე,
სოფელი აწყვიტა

დიდხანს დაგვამახსოვრდება

მესხეთის თეატრის ახალი 
სპექტაკლი

ორმოცდაათ წელზე მეტია, რაც 
მესხეთში აღორძინდა და კულტურის 
განვითარების საქმეში დიდ საშვილიშვილო 
საქმეს ეწევა მესხეთის სახელმწიფო 

დრამატული თეატრი, რომელთა მიერ 
წარმოდგენილი თითოეული  სპექტაკლი 
წარუშლელ შთაბეჭდილებას ტოვებენ 
მაყურებლებზე და ამიტომაც არის, რომ მათ 
სტუმრობას ყოველთვის დიდი ინტერესით 
ელიან. 

ახლახან ასპინძის კულტურის ცენტრში 

თეატრალურმა დასმა მაყურებელს კიდევ 
ერთი დასამახსოვრებელი სპექტაკლი 
–,,მშვიდი ღამე’’, წარუდგინა მაყურებელს, 
რომელშიც მთავარ როლს საქართველოს 

დამსახურებული არტისტი, ვერიკო 
ანჯაფარიძის სახელობის სახელმწიფო 
პრემიის ლაურეატი ლია სულუაშვილი 
ასრულებდა.  

აღნიშნულ სპექტაკლს ადგილობრივი 
თვითმმართველობის წარმომადგენლებიც 
ესწრებოდნენ.

ასპინძის მუნიციპალიტეტის მერმა როსტომ 
მაგრაქველიძემ, საკრებულოს თავმჯდომარემ 
მამუკა მელიქიძემ, მაჟორიტარმა დეპუტატმა 
დავით ფართლაძემ და ადგილობრივი თვითმ-
მართველობის წარმომადგენლებმა ქალთა 
საერთაშორისო დღე მიულოცეს ასპინძის მუ-
ნიციპალიტეტის სოფელ ჭობარეთში მცხოვრებ 
103 წლის უხუცეს ქალბატონს თამარ ჯვარიძეს 
და  საჩუქრად ტორტი და ყვავილები მიუტანეს.

ყველაზე ხანდაზმულ ქალბატონს მიულოცეს


